
జూచి లంజెలెల్లఁ జొక్కుదు రూరక

యిందువలన సౌఖ్య మేమి గలదు.



	 







	గీ.	
జనకునాన నీదు జనయిత్రి మీఁదాన

ప్రాణసఖునియాన భర్గునాన

గురువులాన శంభుఁ గొలువవే యనవుడు

మూర్ఖుఁ డతఁడు చెవులు మూసికొనియె.



	 







	గీ.	
అపుడు రంభ సూచి యల్లన నవ్వుచు

నూరకున్నఁ బలికె వారిదాసి

శ్వేతమయ్య, చనవుఁ జేకొను నామీఁది

యాన సేయవయ్య, యక్కమాట.



	 







	గీ.	
వెఱచి యుల్కిపడుచు విదలించుకొని లేచి

యింతమాత్రమునకు నింత యనినఁ

జెప్పు మేమియైనఁ జేసెద నీమాట

యనిన రంభ పలికె నతనితోడ.



	 







	క.	
అచలస్థితి బాహ్యాంత

శ్శుచివై యీనాల్గుజాము సోమార్ధధరున్

రుచితోఁ బూజింపుము కృ

ష్ణచతుర్దశి సలుప మేలు జాగరమునకున్.

		 ఈ పేజీలో చివరి మార్పు 8 మార్చి 2022న 05:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

